
Jugendfestsprüche 2023 
 
Bögen 
 
Zeughausstrasse 
Kafi West 

Snapsch bim Scooter-Rase? 
Hesch s Hirni voll Instaphrase? 
Checksch Likes statt Mathe? 
Denn push di mit Caffè Latte! 
 

Goht d Kanti a d Aare 
Oder chunnt si zu öis? 
Lang isch s Verfahre – 
Im Weschte nüt Nöis.  
 

Coop • Reformiertes Kirchgemeindehaus 

Wenn ändli isch si fertig geschribe? 
D BNO cha zur Wisgluet tribe. 
Nur bim Logo hets pressiert, 
S isch noni troch und chli verschmiert. 
 

D Chile verlürt Chunde, 
Chunnt nid guet über d Runde. 
Wott si nid no meh verliere, 
Muess si besser Coop-eriere. 
 

Aavorstadt 
Albani • Südseite 

De Gallati muess s Spital saniere, 
D Stadt d Verwaltig umplatziere: 
S Regiere isch en schweri Choscht, 
Gnüssed eifach s Fescht hüt  –  Proscht! 
 

Länzbig spart Pfus, 
Aber z Staufe 
Lönds en laufe: 
Wer chunnt do no drus? 
 

Migros • Nordseite 

Muskelprotz dank Chlotz: 
Muesch chli trainiere  
Und allerlei so Gfotz 
I grosse Dose konsumiere. 
 

Ine, use, use, ine – 
Lukas, Anna, Nina, Stine: 
Betribt das grüene Potpourri 
Ächt Politik als Jekami? 
 

Burghaldenstrasse 
Restaurant Burghalde • Ziegelrain 

Es Hündli seit zum andere: 
«Chum mer gönd go wandere. 
A di withärgreisti Eiche  
Chamer super seiche.» 
 

Am Gofi tschäpperets, 
Im Wäldli chläpperets – 
D Risemurmle sind los, 
Retted eui, chli und gross! 

Ochsen • Parkplatz Seifi 

Im Auto do stauts jo eh, 
I cha s fängs nümme gseh – 
Selli uf Ammerswil laufe 
Oder es E-Trotti chaufe? 
 

Türig, Zinse lönd eus chalt; 
De Seidel meint: nid jammere! 
Mer händ nämli iez im Wald  
e Schatz inere Chammere. 
 

Römerweg 
Schützenmatte • Adam Touring 

Ample stöhnd fascht überall, 
S Autofahre isch e Qual. 
Di ganzi Stadt, oh jeminö, 
Isch es Rotliechtmilieu! 
 

Söttsch emol es Eihorn gseh, 
Muesch nid afoh Medis neh. 
Es isch mit eusem Fauchi ab 
Haltet Lenzburg jetzt uf Zack. 
 

Kirchgasse 
Stadtbibliothek 

Wer en Buech-Pris möchti günne 
Mues halt scho es bitzeli spinne 
Oder e chli queer si… 
Uf jede Fall kei «Er» si. 
 

Wer isch de Erfinder 
Vo dere Logo-Gstaltig? 
De alt Laser-Printer 
Vo de Stadtverwaltig! 
 

Willener • Vicolo 

Die einti Bank het s Geld verlo; 
Die ander het si überno. 
Machti die denn au no d Kippi, 
Übernähm si de halt d Hypi. 
 

 
 

Rathausgasse 
Willener • Asia Take Away 

S Rothus isch nümme dicht, 
Me mues sis Dach saniere. 
Wärs jetzt nid au Pflicht, 
De Stadtrot z renoviere. 
 

Edgar, Schuelvisionär, 
En Kadete-Legionär, 
Bald au Pensionär, 
Dopplet legendär. 
 

Hirschen • Beldona 

Muesch Jugetfescht-Red schribe, 
Bro, chasch voll krass cool blibe. 
ChatGpt isch Ehrema, 
Macht dir Speech, wo isch hamma. 
 

Wottsch do boue, 
Bruchsch chli Vertroue – 
Neui Regle chasch noni ha 
D BNO lit bim Mosima. 

Leuengasse 
Seite Kronenplatz 

Ob Sunne oder Räge, 
Mer darf chum no öppis säge – 
I glaub statt woke 
Simmer bald geischtig broke. 
 

Bald kei Parkplätz meh i dere Zone? 
I glaub, die händ eine i dr Chrone! 
 

 
 

Brunnen 
 
Alter Amtshausbrunnen 

Dur d Stadt dur bruchsch e Stund, 
Nur abem Gofi laufts rund. 
 
Altersheimbrunnen 

S Grosi goht hüt nid i d Chile – 
Mues no fertig Pétanque spile. 
 
Begegnungsbrunnen 

Freud und Lache isch was zellt, 
Wenn d Sorgewälle überquellt. 
 
(Thema: Freude, Lachen, Spass) 
 
Brünggelbrunnen 

Kei Boustell meh! 
Doch – o weh – 
Do ligge jo no Röhre. 
Tuets eus störe? 
I wo! Mir lönd eus nid schiniere 
Und tüend si eifach dekoriere! 
 
Chlausbrunnen 

Fröhlech, bunt und früsch – 
Alles i eim Ufwüsch. 
 

Cholerabrunnen 

De Freischare ischs 
Warte verleidet. 
Si stürme d Schützi 
Als Pure verchleidet. 
 
(Thema: ALA23) 
 
Kronenbrunnen 

E neue Uftritt, es neus Chleid – 
Gfallts? Oder isch es leid? 
Uf dass sie isch «gglunge», 
D Deko vo eusem Brunne. 
 
Güggelbrunnen 

De Güggel uf dem Brunne 
Isch em Machismo entrunne. 
Drum schlüpft er in e Fummel 
Und got als Huhn uf e Rummel. 
 
(Thema: Biodiversität) 
 
Moritzbrunnen 

S Schloss – iez ohni Flimmer 
Mit naturverträglichem Schimmer. 
 
(Thema: Schloss) 

Muschelbrunnen 

Im Sommer Strom spare 
Dank ungchüelte Ware – 
S Bier drum nid chalt 
A dim Vorobe-Halt. 
 
Museumsbrunnen 

S brucht en Ball us Holz, 
Es Lache und denn rollts. 
 
(Thema: Schatzkammer Wald) 
 
Ochsenbrunnen 

Think positiv, trink Digestiv, 
Lueg vorwärts, zeig Härz. 
 
Römerwegbrunnen 

Im Zwärgeland, ganz chli und fin, 
Tanze Zwärge im Sunneschin. 
 
(Thema: Zwergenland) 
 
Schmittenbrunnen 

Flowers in the air, 
Güpli i d Hand, 
Blüemli Is Hair, 
Ab i s Jugetfeschtgwand. 
 
(Thema: Blumen) 
 

Schwanenbrunnen 

Bim Seifechischterönne 
Spickt en Stei, 
De Schwan verschrickt  
Und leit es Ei. 
 
Sodbrunnen Ziegelacker 

Stoht s Wasser z tief, 
Lauft s Klima schief. 
 
Steinbrüchliwegbrunnen 

Es fehlt a Lüt uf Schritt und Tritt. 
Zum Glück macht d Bruefschuel Fachlüt fit! 
 
Warteckbrunnen 

Mer stosse uf e Tori a, 
uf de friedlechst Chübelma. 
 
(Thema: Frieden) 
 
Widmebrunnen 

Tulpe – do machi jedi Wett – 
Sind beliebter, wenn s Bier drin het. 
 
(Thema: Blumenmeer) 
 

 


